
“DONOSTIAN EROSTEA ZORAGARRIA DA" 
TOKIKO MERKATARITZA SUSTATZEKO KANPAINA BERRIA

➢ Eslogan horrekin hasten da San Sebastian Shops-en kanpaina, Eusko Jaurlaritzako
Merkataritza  Sailarekin  eta  Donostiako  Udaleko   Ekonomia  Sustapeneko
zinegotziarekin lankidetzan.

➢ Kanpainaren helburua da Donostiako merkataritza eta "made in Euskadi" produktua
azpimarratzea eta gure hiriko erosketa-esperientzia goraipatzea.

Hurbileko merkataritzari  eta Donostiako tokiko merkataritzari  balioa ematea da,  San Sebastian
Shops-ek  abian  jarri  duen  kanpaina  berriaren  helburua.  Kanpainak  gure  hiria  lehentasunezko
merkataritza-helmuga  gisa  kokatzea  nahi  du,  herritarrei  eta  bisitariei  Donostiako  tokiko
merkataritzaz gozatzeaz dakarren esperientzia bakarra eta desberdina helaraziz. Kanpainak Eusko
Jaurlaritzako  Merkataritza  Sailaren  eta  Donostiako  Udaleko  Ekonomia  Sustapeneko  eta
Merkataritzako zinegotziaren babesa du.



Horretarako,  komunikazio-kanpaina  bat  egingo da  bideoak eta  promozio-mezuak igorriz,  gure
tokiko merkataritzak dituen balioak eta ezaugarriak zabalduz.

Promozio-bideoa  egiteko,  hiriko  hainbat  establezimenduren  laguntza  izan  da;  besteak  beste,
Arbaso  Hotela,  Otaegui  gozotegia,  San  Martin  Merkatua,  Manila  Shop  Donostia,  Inma_lo,
REALAren  denda,  Elkano  Gaztagune,  Tamayo  Paperdenda,  Oiartzun  gozotegia,  Pukas  Surf,
Villaflores Loradenda, Casa Ponsol, Choc Arte, Optica Zurriola, Kberbi New, Cortazar Donostia,
Soule  eta  Bataplan  diskoteka.  Hiru  hizkuntzatan  zabalduko  da:  euskaraz,  gaztelaniaz  eta
frantsesez.

Bideoa  Donostia-Biarritz  autobus  turistiko  berrian  ikusten  hasiko  da,  gure  hirira  hurbiltzen
direnentzat erakargarri izan daitekeela ulertuta. Donostiako hainbat hoteletan ere zabaltzen da.

Erosketa-Turismoa bidaia batean erosteaz harago doa. Askorentzat irizpide nagusietako bat bihurtu
da  opor-leku  bat  aukeratzeko  orduan.  Bidaiariek  tokiko  saltokietara  joan  nahi  dute,  non
produktuen kalitatea bertako kultura eta identitatearekin konbinatzen diran.

Donostiak,  produktuaren  eta  tokiko  marken  alde  egiten  duten  lehen  mailako  saltokiak  ditu.
Bereziak,  iraunkorrak  eta  lurralde  honen  bereizgarri  den  nortasun  kultural  propioa  dutenak.
Helmuga  turistiko  paregabea  da,  eta  bertan  erosketa-esperientzia  ahaztezina  bizi  daiteke;
Donostian erostea zoragarria da.

Etorkizunari  begira,  gida/webgune propio bat  lantzen  ari  dira,  gure hiriko  tokiko merkataritza
aparta deskubritzen lagunduko duten ibilbide tematikoekin.

Merkataritzak aurrera egiten ari da ekonomiari, turismoari eta hiriari laguntzeko bidean, eta indar
handiagoz egingo du aurrera etorkizunean. Turismoa eta erosketa arduratsuak izango dira tokiko
merkataritzaren  eta  ekonomiaren  hazkunde-palanka  handietako  bat.  Goza  dezagun  gure
merkataritzaz.

AITORPEN INSTITUZIONALA

Kanpainaren ekitaldiaren aurkezpena dela eta, Javier Hurtado Merkataritza, Turismo eta 
Kontsumoko sailburuak bisita aprobetxatu nahi izan du, Merkataritza Nazional Sariak irabazi 
dituztenak zoriontzeko.



Hala, Marisol Garmendia Ekonomia Sustapeneko eta Merkataritzako zinegotziarekin batera, 
2020ko edizioko hiru saridunak zoriondu dituzte. Saridunak hurrengoak izan dira:

• Tamayo paperdenda (Saltoki Txikien Sari Nazionala)
• Espe arrandegia (Saltoki Txikientzako Ohorezko Aipamena)
• San Sebastian Shops (Accesita Merkataritza Zentro Irekien kategorian).

